
Shankara Stotram

ஶங்கரஸ்தோத்ரம் 5

(ஸ்வாக³தாவ்ரு’த்தம்)
பர்வராத்ரிரமணாம்ரு’தபா⁴ஸாம்(1)ஸர்வக³ர்வஹர ! । நிர்மலகாந்தே !

பர்வதேஶ்வரஸுதாத⁴வ! ஶம்போ⁴! ஶர்வ! மாமவ நதம் ஜநமார்தம் ॥ 1॥
பங்கராஶிமபி பாவநகீர்தே! । ரங்கராஜமவ மாம் கருணாப்³தே⁴!
(2)ஶங்கராऽநதமலம் தவ கர்தும் கம் கராப்³ஜமநக⁴ம் ந ஸதீ³ட்³யம் ॥ 2॥
பாத³பா(3) தி³விஷதா³ம் ந யதா² தே பாத³பாம்ஸுரகி²லேஶ ஸுகா²ப்த்யை ।
ஸாத³ரா தவ மதிர்ப⁴ஜதி³ஷ்டே(4) யாऽத³ராத³வதி ஸம்ஶ்ரிதவர்க³ம் ॥ 3॥
(5)ஸ்வர்க³வாஸ்யரிஶதக்ஷயகர்மாநர்க³லப்ரதி²தநிஸ்துலஶக்தே! ।
ப⁴ர்க³! தேऽத்³ய ப⁴ஜதோऽபி ந (6)ஷண்ணாம் வர்க³ ஏஷ நிஹதோ த்³விஷதாம் மே ॥
4॥
நேத³மந்நவஸநாத³பி காலாத்தே த³ரவ்யஸநமீஶ! । லப⁴ந்தே ।
வேத³கீ³தகு³ண! தே ஶிவ ! த்³ரு’ஷ்டா யே த³யாம்ரு’தரஸார்த்³ரு’ஶாத்ர ॥ 5॥
வ்யாலத³ஷ்டமிவ பே⁴கஶிஶும் மாம் காலத³ஷ்டமவ தீ³நமநாத²ம் ।
பா⁴லலோசந! மஹேஶ்வர ! ஶம்போ⁴! பா³லஶீதகரஶேக²ர! ஶர்வ ! ॥ 6॥
ஸந்து கல்பஶதஸஞ்சிதநாநாமந்துகோடய(7) உமேஶ! । ததா²பி ।
ஜந்துபி⁴ஸ்து ஶரணீகரணீயஸ்த்வம் (8)துஷாரருகி³வாகி²லப்தை: ॥ 7॥
காமகோபமுக²ஶத்ருபி⁴ருக்³ரைராமயைரதிதராகுலசதா: ।
ஹா மஹேஶ! கிமஹம் வத³குர்யாம் நாம தேऽப்யலமயம் ந க்³ரு’ஹீதும் ॥ 8॥
தே³வ! । யா(9)முதி³ஹ ஸா க²லு தோயாதே³வ யாத³ஸி மஹத்யபி வால்பே ।
ஸேவயா தவ ஸுக²ம் ஜக³தி த்வாமேவ யாமி ஶரணம் ஶ்ருதகீர்தி: ॥ 9॥
இந்து³சூட³! । க்³ரு’ணதாம் தவ கீர்திம் பி³ந்ந்து³தாம் ப⁴ஜதி ஸம்ஸ்ரு’திஸிந்து: ⁴ ।
விது³நா(10)ததி³ஹஸைவ நிஷேவ்யா கிம் (11)து³ரீஶ்வரகு³ணைர்வத கீ³தை: ? ॥ 10॥
தா³ஸவத்ஸல! । ப⁴ஜந்தி ஸுராஸ்த்வாம் வாஸவப்ரப்⁴ரு’தய: ப்ரபு⁴மாத்³யம் ।

ஶங்கரஸ்தோத்ரம் 5

ஹா ஸஹாஸ! பத³மேவ ந நம்ரோ வ்யாஸவத்கவிரபி ஸ்வகு³ரும் ய: ॥ 11॥
காபி நாகஜநமங்க³ளமூர்திர்யா பிநாகஸமலங்க்ரு’தபாணி: ।
பாபிநா கருணயா த்³ருதசித்தாப்யாத்³ரு’தா ப³த மயா ந ஹ்ரு’தி³ஸ்தா² ॥ 12॥
மூலமுக்³ரவிபதா³ஸ்மரமக்ஷ்ணா தூலமக்³நிரிவ யோऽத³ஹதீ³ஶ: ।
கூலமஸ்ய மஹதோ ப⁴வஸிந்தோ:⁴ ஶூலபாணிரப⁴யாய மமாஸ்து ॥ 13॥
(12)ஸாஹிமுக்³ரமபடம்(13) ஜடிலம் த்வாம் ஸா ஹிமாத்³ரிதநயேஶ! । யதா²ஸௌ ।
போ⁴! ஜட³ஸ்ய மம தீ⁴ஸ்தவ பாதா³ம்போ⁴ஜமுத்கஹ்ரு’த³யாப்⁴யுபயாதா(14) ॥ 14॥
அஸ்து நாம தவ ஸம்பத³பா⁴வோ வஸ்துநா(15) மம முதீ³ஶ்வர! । யேந ।
தத்த்வயாஸ்தி வித்⁴ரு’தம் க²லு கண்டே² தத்த்வமாத்³யமுரு மங்க³ளமேகம் ॥ 15॥
அத்³ய ஹந்த க்ரு’பண: கிமு குர்யாம் யத்³யஹம் தவ த்³ரு’ஶா நஹி த்³ரு’ஷ்ட: ।
சித்ரமேதத³யி! பங்கஜப³ந்து⁴ மித்ரமேவ ப⁴வதோ ப³ஹு மந்யே ॥ 16॥
யோகி³ர்பி⁴ர்ந ஶிவ! । கேவலமுக்³ரைர்போ⁴கி³பி:⁴ ஶ்ரிதபதோ³ऽப்யஸி ஶம்போ⁴ !
த்வாம் ததோऽஸ்ம்யுபக³த:ஶரணம் தத்ஸ்வாந்ததோஷத³ யஶோர்ணவ! பாஹி ॥ 17॥
(ஔபச்ச²ந்த³ஸிகம் வ்ரு’த்தம்)
கிமநங்க³பிஶாசயுக்ஸதா³ஹம் ந மநோ பூ⁴தப⁴யங்கரம் ஶ்மஶாநம் ।
ப⁴வதா ப⁴வதாபபா⁴க³ஶுத்³த⁴ம்(16) மம வாஸாய ஹரோரரீக்ரு’தம் தே ॥ 18॥
(ஶிக²ரிணீவ்ரு’தம்)
நதோऽஹம் தே ஹந்தேஶ்வர ! சரணயோர்பூ⁴ரித³யயோ-
ரத: ஶம்போ⁴! ஶம் போ⁴! விதர ஹர! மஹ்யம் த்வமதுலம் ।
க்ரு’தம் (17)நாகோ³ நாகோ³த்தமவலயகைர்ந ப்⁴ரமவஶ:

க்ஷமா கார்யா; (18)கார்யாத⁴வ! தவ கதா² ந க்ஷமிநுதா? ॥ 19॥
(ப்ரு’த்²வீவ்ரு’த்தம்)
அநாஹ்ரு’தமுமேஶ! தே (19)ஶ்ருதிஶதஸ்தவைகாஸ்பத³ம்
(20) பத³ம் ததி³தரத்³கு³ரு ஸ்வஹிதமித்யரம் ஸேவிதம் ।
ஜநேந ப³த யேந தத்ஸபதி³ தஸ்ய காலாகுலம்
கிமுக்³ரவிபதா³ ப⁴வேந்ந ஜநகம் பத³ம் கம்பத³ம் ॥ 20॥
(21)புநாதி ந ப⁴வாந்ப்ரபோ⁴! கமிஹ கீர்தித: கீர்தித:
த³தா³தி ந ப²லம் முதா³மதிஶயாசிதம் யாசிதம் ।
கிமாஸ்த உத நாந்திகேऽப்யஹஹ மேऽநயா மேநயா

தயேவ குதி⁴யா விபோ⁴! த்வமபமாநிதோऽஸி த்⁴ருவம் ॥ 21॥
ப்ரஸாத³முபவர்ணிதம் ஶிவ ! தவோபமந்யாவஹம்
ஶ‍்ரு’ணோம்யஸக்ரு’தா³த³ராத்கவிபி⁴ருத்தமைருத்தமம் ।
ப⁴வந்தமபி பூ⁴தபம் ஸத³யமாஶுதோஷம் ப⁴வம்
ப்ரபு⁴ம் த்ரிஜக³தாம் கு³ரும் ஶரணமாக³தஸ்த்வாமத: ॥ 22॥
(த்³ருதவிலம்பி³தவ்ரு’த்தம்)
ப⁴வ! । ந தேऽவநதே கடி²நம் மந:ஸுரகு³ரோரகு³ரோரிவ போ⁴கி³நி ।
(22)குரு சிரம் ருசிரம் ஶிரஸீஶ ! மே ஸ்வபத³மாபத³மாஶு யது³த்³த⁴ரேத் ॥ 23॥
(ஹரிணீவ்ரு’த்தம்)
வரத³! கரத:³ஸம்ஸ்ரு’த்யப்³தௌ⁴ த்வமேவ நிமஜ்ஜதா
ஸத³ஸி யத³ஸி க்²யாத:ஸத்யம் ஸதாமிதி ஸர்வதா² ।
ப⁴வதி ப⁴வதிக்³மாம்ஶௌ ஸத்யா:(23) கத²ம் ந தம:க்ஷதி:
ஸத³யபத³ ! யத்³யுக்தம் தத்³போ:⁴ !குருஷ்வ । நமோऽஸ்து தே ॥ 24॥
(புஷ்பிதாக்³ராவ்ரு’த்தம்)
ஸ்மரஹர! । கருணாக⁴ந ! த்வமேகாம் ஶ‍்ரு’ணு நிஜப⁴க்தமயூரஸூரிகேகாம்(24) ।
த்வமஸி தமஸி தி³வ்யத்³ரு’ஷ்டிரந்தோ⁴ ப்⁴ரமமிஹ தீ³ந இதோऽஸ்மி தீ³நப³ந்தோ⁴! ॥
25॥
இதி ஶ்ரீராமநந்த³நமயூரேஶ்வரக்ரு’தம் ஶ்ரீஶங்கரஸ்தோத்ரம் ஸம்பூர்ணம் ।
ஶ்ரீஶங்கரார்பணமஸ்து ।
அஸஹிஷ்ணுநோக்³ர! । ப⁴வதா ஹ்ரு’த³யே தா³ரித்³ர்யது:³க²மத்யுக்³ரம் ।
பீதமபி விஷம் தஸ்மாத்³பீ⁴தமத: கண்ட² ஏவாஸ்தே ॥ 1॥
டிப்பணி
1। பர்வராத்ரிரமண: பூர்ணிமாசந்த்³ரஸ்தஸ்யாம்ரு’தபா⁴ஸாம் ஸர்வ க³ர்வ ஹரதீதி
தத்ஸம்பு³த்³தௌ⁴ । தேப்⁴யோऽப்யதித⁴வளஸ்தாபஶாந்திகரஶ்ச ।
2। ஹே ஶங்கர தவ ஸதீ³ட்³யம் கராப்³ஜம் கே ஆநதம் அநக⁴ம் நிஷ்பாபம் கர்துமலம்
ந இத்யந்வய: । ஸர்வாநபி நதாநநகா⁴ந் வித³த்⁴யாதி³தி பா⁴வ: ।
3। ஹே ஆகி²லேஶ ஸர்வேஶ । யதா² தே பாத³பாம்ஸு:ஸுகா²ப்த்யை ப⁴வதி ததா²
தி³விஷதா³ம் பாத³பா அபி ந இத்யந்வய: ।
4। ப⁴ஜதாம் ப⁴க்தாநாமிஷ்டே ।

5।ஸ்வர்க³வாஸிநாமராணாம்ஶதம் தஸ்யக்ஷயகர்மணி விநாஶேऽநர்க³லமந்யாஹதம்
ப்ரதி²தா நிஸ்துலா ஶக்திர்யஸ்ய தாத்³ரு’ஶ: தத்ஸம்பு³த்³தௌ⁴ ।
6। ஷண்ணாம் த்³விஷதாம் வர்க:³ காமாதி³ஷட்கம் ।
7। மந்தவோऽபராதா⁴ஸ்தேஷாம் கோடய: ।
8। துஷாரருக்³ த⁴வள: த்வம் ஹிமகி³ரிஶ்ச ।
9। அல்பே வா மஹதி வா யாத³ஸி ஜலஜந்தௌ வா முதி³ஹ வர்ததே ஸா க²லு
தோயாதே³வ। ஏவம் தவைவ ஸேவயா ஜக³தி ஸுக²மிதி யோஜ்யம் ।
10। விந்து³நா ப்ராஜ்ஞேந ।
11। து³ஷ்டா ஈஶ்வரா ராஜாத³ய: ।
12। ஸநாக³ம் ।
13। அபடம் தி³க³ம்ப³ரம் ।
14। உத்கமுத்கண்டி²தம் ஹ்ரு’த³யம் யஸ்யாஸ்தாத்³ரு’ஶீ தீ: ⁴ ।
15। யேந வஸ்துநா மம முத் தத் த்வயா கண்டே² வித்⁴ரு’தமித்யந்வய: ।
16। ப⁴வஸ்ய ஸம்ஸாரஸ்ய தாபம் து:³க²ம் ப⁴ஜதீதி தாத்³ரு’க் । அஶுத்³த⁴ ச மம
மநோ ப⁴வதா வாஸாய நாங்கீ³க்ரு’தம் கிமித்யந்வய: ।
17। ந ஆக:³இதி பத³ச்சே²த:³ ।
18। கா ஆர்யாத⁴வ இதி பத³ச்சே²த:³ ।ஆர்யா பார்வதீ । தவ கா கதா²க்ஷமிபி⁴ர்நுதா
நேத்யந்வய: ।
19। ஶ்ருதிஶதஸ்ய ய:ஸ்தவஸ்தஸ்யா முக்²யமாஸ்பத³ம் ।
20। ஹே உமேஶ ! யேந ஜநேந தே ஶ்ருதிஶதஸ்தவைகாஸ்பத³ம் பத³மநாத்³ரு’தம்
ததி³தரத்³ கு³ரு ச ஸ்வஹிதம் த்³ருதம் ஸேவிதம் தஸ்ய தத்ஸ்வஹிதம் காலேந
ம்ரு’த்யுநா வ்யாகுலம் ஸத் உக்³ரவிபதா³ம் பத³ம் ந ப⁴வத் கிம் । கம்பத³ம் பத³ம்
ஸ்தா²நம் ந ப⁴வேத் கிம் இத்யந்வய: ।
21। ஹே ப்ரபோ⁴! கீர்தித: கீர்த்யா । கீர்திவர்ணநேந கீர்தித:ஸ்துதோ ப⁴வாநிஹ கம்
ந புநாதி கம் ச யாசிதம் முதா³மதிஶயேநாசிதம் வ்யாப்தம் ச ப²லம் ந த³தா³தி ।
ஸர்வாநபி த³தா³த்யேவேத்யர்த:² । தத்ப²லம் தவாந்திகே ஆஸ்தே உத ந இத்யநயா
குதி⁴யா தயா மேநயேவ த்வம் த்⁴ருவமபமாநிதோऽஸீத்யந்வய: ।
22। சிரம் ருசிரம் ஸ்வபத³ம் மே ஶிரஸி குர்வித்யந்வய: ।
23। ஸதி ஆ: இதி பத³ச்சே²த:³ । திக்³மாம்ஶௌ ஸதி தம:க்ஷதி: கத²ம் ந
ப⁴வதீத்யந்வய: । ஆ:இதி கே²தே³ ।
24। “மயூரமுக்³த⁴கேகாம்”இதி பாட:² । முக்³தா⁴ ருசிரஸ்வநா ।

4 sanskritdocuments.org



ஶங்கரஸ்தோத்ரம் 5

Proofread by Rajesh Thyagarajan

Shankara Stotram

pdf was typeset on December 23, 2023

Please send corrections to sanskrit@cheerful.com

shankarastotram5.pdf 5


	Document Information
	Document Text
	Document Credits

